
IV. OPOSICIONS E CONCURSOS

VICEPRESIDENCIA PRIMEIRA E CONSELLERIA DE PRESIDENCIA, XUSTIZA
E TURISMO

ORDE do 29 de marzo de 2021 pola que se aproban as bases xerais reguladoras
e se convoca proceso selectivo unitario para a provision, mediante contrato
laboral temporal, de postos de auxiliares de policia local (codigo de procedemento
PR461A).

De conformidade co establecido no Decreto 115/2017, do 17 de novembro, polo que
se regula a cooperacion da Administracion xeral da Comunidade Autonoma de Galicia cos
concellos na seleccion dos membros dos corpos de policia local, vixilantes municipais e au-
xiliares de Policia local (Diario Oficial de Galicia num. 222, do 22 de novembro), esta vice-
presidencia, en virtude da delegacién conferida para o efecto polos concellos interesados,

DISPON:

Aprobar as bases xerais reguladoras e convocar o proceso selectivo unitario para a pro-
vision mediante contrato laboral temporal de postos de auxiliares de Policia local.

1. Obxecto da convocatoria.

O obxecto desta convocatoria e a provisién, mediante contrato laboral temporal, de
104 postos de auxiliares de policia local dos concellos que a continuacién se enumeran e
a creacion da listaxe de colaboracion para a sua contratacion.

Concello Numero de postos
A Caniza 1
A Estrada
A Guarda
A Laracha

Bergondo

Betanzos

Cabanas

Cambados

Cangas
O Carballifio
Cedeira

Fene

Concello Numero de postos
Malpica de Bergantifios 2
Meafio 1
Mifio 2
Mugardos 1
Noia 3
O Barco de Valdeorras 2
O Grove 8
Ortigueira 2
Poio 4
Salceda de Caselas 1
Sanxenxo 30
Tomifio 2
Vilagarcia de Arousa
Vilanova de Arousa 2
Total 104

O presente proceso selectivo rexerase polo establecido nestas bases e para o non
previsto observarase o disposto na Lei 4/2007, do 20 de abril, de coordinacion de policias
locais, no Decreto 243/2008, do 16 de outubro, que a desenvolve, e na Orde do 28 de
xaneiro de 2009, pola que se determinan as probas de seleccién, temarios e baremos de
méritos para o ingreso, promocién interna e mobilidade nos corpos da policia local.

O cddigo do procedemento regulado nesta orde € PR461A.
2. Requisitos das persoas aspirantes.

Ser espanol ou nacional dun estado membro da Unién Europea, nos termos previstos
no artigo 57 do texto refundido da Lei do estatuto basico do empregado publico aprobado
a través do Real decreto lexislativo 5/2015, do 30 de outubro.

Posuir a capacidade funcional para o desempefio das tarefas propias do posto.

Ter cumpridos os dezaoito anos e non exceder, de ser o caso, a idade maxima estable-
cida no artigo 53.1.c) do Real decreto lexislativo 5/2015, do 30 de outubro.

Non ter sido condenado/a por delito doloso nin separado/a mediante expediente disci-
plinario do servizo de ningunha Administracion publica ou dos 6rganos constitucionais ou
estatutarios das comunidades auténomas, nin encontrarse na situacion de inhabilitacion
absoluta ou especial para o desempefio de empregos ou cargos publicos por resolucion
xudicial.

Sera aplicable, non entanto, beneficio da rehabilitacion conforme as normas penais e
administrativas, que o/a aspirante debera acreditar mediante o correspondente documento
oficial.

Estar en posesion do titulo de graduado en educacién secundaria obrigatoria ou equi-
valente ou en condiciéns de obtelo na data en que termine o prazo de presentacion de
instancias.

No caso de titulaciéns obtidas no estranxeiro deberan acreditar a sua homologacion.

Ter unha estatura minima de 1,65 metros no caso dos homes e 1,60 metros no caso das
mulleres.

Todos os requisitos anteriores deberan posuirse no dia de finalizacion do prazo de pre-
sentacion de solicitudes er mantelos durante o procedemento de seleccién, contratacion e/ou
permanencia na listaxe de reserva.

3. Solicitudes.
3.1. Forma e prazo de presentacion.

As solicitudes presentaranse preferiblemente por via electrénica a través do formulario
normalizado dispofible na sede electronica da Xunta de Galicia, https://sede.xunta.gal e
que é o anexo | desta orde.

Opcionalmente poderanse presentar as solicitudes presencialmente en calquera dos
lugares e rexistros establecidos na normativa reguladora do procedemento administrativo
comun.

Para a presentacion electronica podera empregarse calquera dos mecanismos de iden-
tificacién e sinatura admitidos pola sede electrénica da Xunta de Galicia, incluido o sistema
de usuario e clave Chave365 (https://sede.xunta.gal/chave365).

O prazo de presentacién de solicitudes sera de 10 dias habiles, contados a partir do dia
seguinte ao da publicacion da presente convocatoria no Diario Oficial de Galicia.

3.2. Taxas.

3.2.1. Por imperativo legal, de conformidade co disposto na Lei 6/2003, do 9 de setem-
bro, de taxas, prezos e exaccions reguladoras da Comunidade Auténoma de Galicia, como

requisito necesario para participar neste proceso selectivo, deberase aboar previamente
en concepto de dereitos de exame o importe de 26,46 euros e, de ser o caso, 0os gastos
de transferencia correspondentes, en calquera das entidades financeiras colaboradoras
autorizadas para a recadacion de taxas e prezos na Comunidade Autonoma de Galicia.

Para o ingreso da taxa empregarase un impreso de autoliquidacion modelo A (taxas) ou
Al (taxas e prezos) disporiible nas oficinas de asistencia en materia de rexistros da Xunta
de Galicia e na paxina web da Axencia Tributaria de Galicia (www.atriga.gal).

A non presentacién deste impreso de autoliquidacién, no cal debe figurar a data e o selo
da entidade bancaria, co formulario de solicitude no proceso selectivo determinara a exclu-
sién no dito proceso da persoa aspirante.

Poderase tamén realizar o pagamento pola internet nas entidades financeiras autori-
zadas. Para isto, deberan acceder a oficina tributaria, a través da paxina web da Axencia
Tributaria de Galicia (www.atriga.gal). Neste suposto, unha vez efectuado o pagamento,
imprimirase o xustificante de aboamento da taxa (modelo 730), que sera o que se presente
coa solicitude.

Tanto no caso do pagamento presencial como no do pagamento pola internet, os codi-
gos que se deben encher son os seguintes:

Conselleria: Presidencia, Xustiza e Turismo Caodigo 04
Delegacién: Pontevedra Cadigo 40
Servizo: Academia Galega de Seguridade Publica Cddigo 19

Taxa: denominacion: inscricién nos procesos selectivos para a seleccion de persoal

I .y Codigo 30.03.04
auxiliar de policia local

En ambos os supostos, a presentacion do xustificante do aboamento das taxas non
supora a substitucion do tramite de presentacion, en tempo e forma, da solicitude de parti-

cipacién no proceso selectivo.
3.2.2. Exencién e bonificacién no aboamento da taxa.
Estaran exentos do pagamento desta taxa por dereito de inscricion:

a) As persoas que sexan membros de familias numerosas clasificadas na categoria
especial.

Tefen dereito a una reducién do 50 % do importe da taxa:

a) As persoas que sexan membros de familias numerosas clasificadas na categoria
xeral.

b) As persoas que figuren como demandantes de emprego desde, polo menos, os seis
meses anteriores a data da convocatoria das probas selectivas en que soliciten a sua par-
ticipacion e non estean a percibir prestacion ou subsidio por desemprego.

As circunstancias de exencion e bonificacion deberanse acreditar, segundo o suposto
que corresponda, presentando coa solicitude a seguinte documentacién ou autorizando a
Administracién a comprobala:

— Copia do titulo oficial de familia numerosa, con caracter comun ou especial.

— Certificacion negativa da percepcion actual de prestacion/subsidio por desemprego e
antiglidade como demandante de emprego.

3.3. Documentacion complementaria.
3.3.1. As persoas interesadas deberan achegar coa solicitude:

a) Xustificante do pagamento da taxa administrativa devindicadas pola tramitacién da
solicitude (codigo 30.03.04).

b) Titulo de familia numerosa, no suposto de non ser expedido pola Xunta de Galicia.

c) Certificado de estudos galegos (Celga 3 ou equivalente) expedido polo centro de es-
tudos onde o solicitante cursou os estudos de ensinanza secundaria obrigatoria e non fose
expedido pola Secretaria Xeral de Politica Linguistica.

3.3.2. Adocumentacién complementaria presentarase presencialmente en calquera dos
lugares e rexistros establecidos na normativa reguladora do procedemento administrativo
comun. As persoas interesadas responsabilizaranse da veracidade dos documentos que
presenten. Excepcionalmente, cando a relevancia do documento no procedemento o exixa
ou existan dubidas derivadas da calidade da copia, a Administracion podera solicitar de
maneira motivada o cotexo das copias achegadas pola persoa interesada, para o que po-
deran requirir a exhibicién do documento ou da informacién orixinal.

3.3.3. Sempre que se realice a presentacion de documentos separadamente da soli-
citude deberase indicar o cédigo e o 6rgano responsable do procedemento, o numero de
rexistro de entrada da solicitude e o niumero de expediente, se se dispdn del.

3.3.4. No caso de que algun dos documentos que se vaian presentar de forma electré-
nica supere os tamafios maximo establecidos ou tefia un formato non admitido pola sede
electrénica da Xunta de Galicia, permitirase a presentacion deste de forma presencial den-
tro dos prazos previstos e na forma indicada no paragrafo anterior. A informacién actualiza-
da sobre o tamafio maximo e os formatos admitidos pode consultarse na sede electronica
da Xunta de Galicia.

3.4. Comprobacion de datos.

3.4.1. Para a tramitacion deste procedemento consultaranse automaticamente os datos
incluidos nos seguintes documentos elaborados polas administracions publicas:

a) DNI ou NIE da persoa solicitante.

b) DNI ou NIE da persoa representante.

c¢) Situacion de desemprego.

d) Titulo de familia numerosa, no suposto de ser expedido pola Xunta de Galicia.

e) Certificado de estudios galegos (Celga 3 ou equivalente) s6 cando sexa expedido
pola Secretaria Xeral de Politica Linguistica.

f) Titulacion exixida (graduado ESO ou equivalente).
g) Certificado de inexistencia de antecedentes penais.

No caso de que as persoas interesadas se opofian a consulta, deberan indicalo no re-
cadro correspondente habilitado no formulario correspondente e achegar os documentos.

Cando asi o exixa a normativa aplicable, solicitarase o consentimento expreso da per-
soa interesada para realizar a consulta.

Excepcionalmente, no caso de que algunha circunstancia imposibilite a obtencién dos
citados datos, poderase solicitar as persoas interesadas a presentacion dos documentos
correspondentes.

3.5. Notificacions.

3.5.1. As notificacions de resolucions e actos administrativos practicaranse preferente-
mente por medios electronicos. As persoas interesadas poderan decidir e comunicar en
calquera momento que as notificaciéns sucesivas se practiquen ou deixen de practicar por
medios electrénicos mediante os modelos normalizados dispofibles.

3.5.2. A persoa interesada debera manifestar expresamente a modalidade escollida
para a notificacién (electrénica ou en papel) no formulario.

3.5.3. No caso de optar pola notificacion en papel, practicarase a notificaciéon segundo o
establecido na normativa reguladora do procedemento administrativo comun.

3.5.4. De conformidade co artigo 45.2 da Lei 4/2019, do 17 de xullo, de administracion
dixital de Galicia, as notificacions electronicas practicaranse mediante a comparecencia na
sede electronica da Xunta de Galicia e a través do Sistema de notificacidns electrénicas
de Galicia-Notifica.gal. Este sistema remitira s persoas interesadas avisos da posta a dis-
posicion das notificacions a conta de correo e/ou teléfono mobil que consten na solicitude.
Estes avisos non teran, en ningun caso, efectos de notificacion practicada e a sua falta non
impedira que a notificacién sexa considerada plenamente valida.

3.5.5. As notificaciéns por medios electrénicos entenderanse practicadas no momento
no que se produza o acceso ao seu contido e entenderase rexeitada cando transcorresen
dez dias naturais desde a posta a disposicion da notificacién sen que se acceda ao seu
contido.

3.5.6. Se o envio da notificacién electrénica non fose posible por problemas técnicos,
practicarase a notificacion polos medios previstos na normativa reguladora do procede-
mento administrativo comun.

3.6. Publicaciéon dos actos.

3.6.1. Publicaranse no Diario Oficial de Galicia (DOG), de conformidade co establecido
no artigo 45 da Lei 39/2015, do 1 de outubro, do procedemento administrativo comun das
administracions publicas:

* Arelacién provisional de persoas admitidas e non admitidas.

* A relacién definitiva de persoas admitidas e non admitidas.

3.6.2. Na paxina web da Agasp (https://agasp.xunta.gal/es) publicaranse, ademais, as
resoluciéns coas datas de celebracion das probas selectivas e demais comunicacions deste

proceso.
3.7. Tramites administrativos posteriores a presentaciéon de solicitudes.

A sede electronica da Xunta de Galicia permitelles as persoas interesadas realizar tra-
mites electrénicos con posterioridade ao inicio do expediente, accedendo a Carpeta cidada
da persoa interesada. Opcionalmente, tamén se poderan tramitarse presencialmente en
calquera dos lugares e rexistros establecidos na normativa reguladora do procedemento
administrativo comun.

4. Admision de persoas aspirantes.

4.1. Unha vez rematado o prazo de presentacion de solicitudes, a Direccion Xeral da
Agasp publicara no DOG e na sua paxina web a resolucion pola que se declaren con caracter
provisional as persoas admitidas e excluidas, co motivo da exclusién, asi como os/as aspi-
rantes exentos e non exentos da realizacidn da proba de cofiecementos da lingua galega.
No caso de non existir persoas excluidas, a listaxe sera considera como definitiva.

4.2. As persoas excluidas e os/as declarados/as non exentos/as da realizacién da proba
de cofiecementos da lingua galega disporan dun prazo de 5 dias habiles, contados a partir
do seguinte a publicacion da resolucion no DOG, para poderen emendar, de ser o caso, 0
defecto que motivou a exclusion ou a non exencién da proba de cofiecementos da lingua
galega.

Disporan do mesmo prazo de reclamacion as persoas que, tendo presentado debida-
mente a solicitude de participacion no proceso, non consten nin como admitidas nin como

excluidas na relacién publicada.

4.3. Non se podera emendar a presentacion da solicitude fora de prazo habilitado para
este efecto. As estimacions ou desestimacions das solicitudes de emenda entenderanse
explicitas na resolucion da Direccion Xeral da Agasp pola que se aprobe a listaxe definitiva
de persoas admitidas e excluidas, asi como a listaxe definitiva de persoas exentas e non
exentas da realizacién da proba de coflecementos da lingua galega, que se publicara no
DOG e na sua web.

O feito de figurar na relacion de persoas admitidas non prexulgara que se lles recofieza as
persoas aspirantes a posesion dos requisitos exixidos para participar no proceso selectivo.

5. Tribunal cualificador.

5.1. O tribunal cualificador deste proceso sera nomeado por orde da conselleria com-
petente en materia de seguridade, e estara composto por cinco persoas titulares e cinco
persoas suplentes (presidente/a, tres vogais e secretario/a) pertencentes a un corpo, esca-
la ou categoria profesional en que se requira para o seu ingreso a titulacién de ensinanza
secundaria obrigatoria ou superior, e a sua composicion sera paritaria.

Sen prexuizo das competencias de ordenacion material e temporal propias da Acade-
mia Galega de Seguridade Publica, correspdéndenlle ao tribunal as funciéns relativas a de-
terminacioén concreta do contido das probas, a cualificacion dos/das aspirantes, a emision
de cantos informes lle sexan requiridos derivados da sua intervencién no proceso selectivo,
asi como en xeral, a adopcion de cantas medidas sexan precisas no orde do correcto des-
envolvemento das probas selectivas e resolucién de incidencias.

5.2. Os membros do tribunal deberan absterse de intervir cando concorran neles cir-
cunstancias das previstas no artigo 23 da Lei 40/2015, do 1 de outubro, de réxime xuridico
do sector publico, ou nas instrucions relativas ao funcionamento e actuacién dos tribunais
de seleccion aprobadas mediante Resolucion do conselleiro de Presidencia, Administra-
cions Publicas e Xustiza do 11 de abril de 2007, e no acordo adoptado no Consello da
Xunta do 8 de abril de 2010.

A persoa titular da presidencia deberalles solicitar aos membros do tribunal e, de ser o
caso, ao persoal asesor e ao persoal auxiliar que incorpore aos seus traballos unha de-
claracién expresa de non atoparse incursos en ningunha das circunstancias reflectidas no
paragrafo anterior.

En todo caso, as persoas aspirantes poderan recusar aos membros do tribunal cando
concorra neles algunha das circunstancias referidas nos termos establecidos no artigo 23
da Lei 40/2015, do 1 de outubro.

5.3. A autoridade convocante publicara no DOG a orde correspondente pola que se no-
meen 0s novos membros do tribunal que substituiran os que perdesen a sua condicién por
algunha das causas previstas na base anterior.

5.4. A sesién de constitucion debera realizarse nun prazo maximo de quince (15) dias
habiles a partir da publicacién do nomeamento do tribunal no DOG. Na devandita sesion o
tribunal adoptara todas as decisions que lle corresponda para o correcto desenvolvemento
do proceso selectivo.

A partir da sesion de constitucién, a actuacion valida do tribunal requirira a concorrencia
de, polo menos, tres dos seus membros, con presenza, en todo caso, das persoas titulares
da Presidencia e da Secretaria.

Por acordo dos seus membros, o tribunal podera decidir a autoconvocatoria para a se-
guinte ou seguintes sesions que tefian lugar sen necesidade de citacidon por escrito.

Das sesidns realizadas polo tribunal redactarse a acta correspondente que sera asinada
polo/a secretario/a co visto e prace do/da presidente/a.

5.5. O procedemento de actuacion do tribunal axustarase en todo momento ao disposto
nestas bases; na Lei 40/2015, do 1 de outubro; nas instrucidons relativas ao funcionamento
e actuacion dos tribunais de seleccion da Administracién xeral da Comunidade Autonoma
de Galicia e ao resto do ordenamento xuridico.

5.6. O tribunal podera propor a incorporacion aos seus traballos de persoal asesor para
as valoraciéns que coide pertinentes, quen se debera limitar a colaborar nas suas especia-
lidades técnicas e tera voz, pero non voto.

5.7. En ningun caso o tribunal podera aprobar nin declarar que superaron o proceso
selectivo un nimero superior de aspirantes ao de postos convocados. Calquera proposta
de persoas aprobadas que contravena o establecido sera nula de pleno dereito.

5.8. Os acordos adoptados polo tribunal do proceso poderan ser obxecto de recurso de
alzada ante a persoa titular da Direccién Xeral da Academia Galega de Seguridade Publi-
ca, nos termos previstos nos artigos 121 e 122 da Lei 39/2015, do 1 de outubro.

6. Proceso selectivo.

6.1. O procedemento de seleccion sera o de oposicion por quenda libre e posterior-
mente as persoas que superen este proceso selectivo seran contratadas en réxime laboral
temporal nos respectivos concellos ou formaran parte da listaxe de reserva.

XUNTA
DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




N~
c
=]

N~

Y
>
€
S

(e}

Q
o
2

[a2]
>

Qo
@

(o)
S

[s2]

Y

[sg]
X
>

X

0

h=
(0]

i)
IS
(0]

O]

o]

Q

L

>

O

DOG Diario Oficial de Galicia

DOG Num. 65 Xoves, 8 de abril de 2021 Pax. 18240

6.2. As probas selectivas son as que a continuacién se describen:

A. Comprobacion da estatura. Ao comezo realizarase o control de estatura das persoas
aspirantes conforme o establecido na letra f) da base segunda.

B. Probas de aptitude fisica.

As probas fisicas teran a cualificacion de apto ou non apto. Para obter a cualificacion de
apto, os aspirantes deberan acadar as marcas minimas ou non superar as maximas que

se establecen para cada proba.
1. Potencia tren inferior: salto vertical.

Realizarase nun ximnasio ou lugar semellante con chan horizontal e cunha parede ver-

tical e lisa.

A persoa aspirante colocarase en posicion de partida, en pé, de lado xunto a unha pa-
rede vertical, cun brazo totalmente estendido cara a arriba e sen levantar os calcafnares do
chan, e marcara coas dedas a altura que alcanza nesa posicién. O exercicio executarase
separandose 20 centimetros da parede e saltando tan alto como se poida, marcando nova-
mente coas dedas o nivel alcanzado.

Para a correcta realizacion da proba, deberanse observar as seguintes regras:

— Pédense mover os brazos e flexionar o tronco e os xeonllos, pero non se pode separar
do chan ningunha parte dos pés antes de saltar.

— Hai que realizar o salto cos dous pés ao mesmo tempo.
— Permitense dous intentos, s6 as persoas aspirantes que fagan nulo no primeiro.

A distancia entre a marca feita desde a posicion de partida e a acadada co salto debera
ser igual ou superior @ minima (en centimetros) establecida no seguinte cadro para cada
sexo e grupo de idade.

18-36 anos 37-48 anos 49 anos o mais
Homes 41 cm 33cm 29 cm
Mulleres 32cm 28 cm 25cm

2. Resistencia xeral: carreira de 1.000 metros lisos.
Realizarase en pista de atletismo ou en calquera zona totalmente chaira de terreo.

A persoa aspirante colocarase na pista no lugar indicado. A posicion de saida realizara-
se en pé.

S6 se permite un intento.
A persoa aspirante que abandone a carreira quedara excluida.

A proba consistira en correr a distancia de 1.000 metros no tempo maximo (en minutos
e segundos) que se recolle na seguinte taboa para cada sexo e grupo de idade:

CVE-DOG: amtqgert8-kyx3-t3m9-sby3-pob9wmyf7un7

=
£
o

18-36 anos 37-45 anos 46 anos o0 mais
Homes 4’30” 500" 515"
Mulleres 5'00” 5'30” 5'45”

Para realizar esta proba, as persoas aspirantes deberanse presentar provistas de indu-
mentaria deportiva.

C. Proba de cofecementos.

Consistira en contestar por escrito un cuestionario de 50 preguntas tipo test e debera

amosar o dominio dos contidos do temario.

Para cada cuestién proporanse catro respostas alternativas, das cales s6 unha delas
sera a correcta. As persoas aspirantes disporan dun tempo maximo dunha (1) hora para a

suUa realizacion.

A proba cualificaraa o tribunal de 0 a 10 puntos, e sera preciso acadar cinco puntos
como minimo, para non quedar eliminado/a. A cualificacion farase atendendo & seguinte
férmula: N=(A-F/3)/5. Sendo N=nota final da proba; A=preguntas acertadas; F=preguntas
erradas ou en branco.

Teranse en conta as normas de dereito positivo relacionadas co contido do temario que
no momento da publicacion desta orde conten con publicacién oficial no boletin ou diario
correspondente, ainda que a sua entrada en vigor estea diferida a un momento posterior.

No prazo das vinte e catro (24) horas seguintes publicarase o contido do exercicio e as
respostas correctas no mesmo lugar onde se realizou e no portal web da Agasp.

O temario para a realizacion desta proba de cofiecementos é:

1. O municipio. Concepto e elementos. Competencias municipais. A organizacion e fun-
cionamento do municipio. O Pleno. O alcalde. A Xunta de Goberno local. Outros 6rganos
municipais.

2. Ordenanzas, regulamentos e bandos. Clases e procedemento de elaboracién e apro-
bacion.

3. Alicenza municipal. Tipos. Actividades sometidas a licenza. Tramitacion.

4. Lei de coordinacion das policias locais de Galicia e normas de desenvolvemento.
Réxime disciplinario: disposicions xerais e faltas disciplinarias.

5. A actividade da policia local como policia administrativa I: consumo. Abastos. Merca-
dos. Venda ambulante. Espectaculos e establecementos publicos.

6. A actividade da policia local como policia administrativa Il: urbanismo. Infracciéns e
sancions. A proteccién ambiental: prevencion e calidade ambiental, residuos e disciplina
ambiental.

7. Delitos e delitos leves. Circunstancias modificativas da responsabilidade criminal.
Persoas responsables: autores e complices.

8. Delitos contra a seguranza viaria. Faltas cometidas con ocasion da circulacion de
vehiculos de motor. Lesidons e danos imprudentes.

9. Lei de seguranza viaria. Regulamentos de desenvolvemento. Estrutura e conceptos
xerais.

10. Normas xerais de circulacion: lugar na via, velocidade, prioridade de paso, cambios
de direccién e sentido. Adiantamentos. Parada e estacionamento. Vehiculos e transportes
especiais. Cinto e casco de seguranza.

11. Circulacién por zonas peonis. Comportamento en caso de emerxencia. Sinais de
circulacion. Clasificacion e orde de prioridade. Carencia do seguro obrigatorio.

12. A policia como servizo publico. A policia local como policia de proximidade e de
servizo. O auxiliar de policia e as suas funcions. Responsabilidades do auxiliar de policia.

D. Proba de avaliacion do cofiecemento da lingua galega.

Consistira na traducion dun texto do castelan para o galego e doutro texto do galego
para o castelan. Os textos seran elixidos polo tribunal inmediatamente antes de se realizar
a proba.

O exercicio tera unha duracion maxima dunha (1) hora e realizarase inmediatamente
despois do remate da proba de cofiecementos.

O exercicio valorarase como apto/a ou non apto/a e, para superalo, sera necesario obter
o resultado de apto/a. Corresponderalle ao tribunal determinar o nivel de cofiecementos
exixido para acadar o resultado de apto/a.

Estaran exentas de realizar este exercicio as persoas aspirantes que acrediten, dentro
do prazo sinalado para presentar a solicitude para participar no proceso selectivo, que
posuian o Celga 3 ou o equivalente debidamente homologado polo érgano competente
en materia de politica linglistica da Xunta de Galicia, de acordo coa disposicién adicional
segunda da Orde do 16 de xullo de 2007 pola que se regulan os certificados oficiais acredi-
tativos dos niveis de cofiecemento da lingua galega (DOG num. 146, do 30 de xullo).

7. Desenvolvemento dos exercicios.

7.1. Aorde de actuacion das persoas aspirantes iniciarase alfabeticamente pola primeira
da letra Y, consonte o establecido na Resolucién do 29 de xaneiro de 2021 pola que se fai
publico o resultado do sorteo a que se refire o0 Regulamento de seleccion de persoal da
Administracién da Comunidade Auténoma de Galicia (DOG n° 24, do 5 de febreiro).

7.2. As persoas aspirantes deberanse presentar a cada exercicio provistos de DNI ou
outro documento fidedigno que, a xuizo do tribunal, acredite a sua identidade. O tribunal po-
deralles requirir as persoas opositoras que acrediten a sua identidade en calquera momento.

7.3. Os exercicios realizaranse a porta pechada sen outra asistencia que a das persoas
aspirantes, os membros do tribunal e as persoas designadas como colaboradoras.

7.4. Durante o tempo fixado para a realizacion das probas, non se poderan utilizar nin
manipular de ningunha maneira aparellos de telefonia mobil, reloxos ou soportes con me-
moria; queda prohibido o acceso ao recinto con tales dispositivos e constitie causa de
inadmisién ao chamamento a sua simple tenza.

7.5. O chamamento para cada exercicio sera unico, de xeito que as persoas aspirantes
que non comparezan seran excluidas, salvo os casos debidamente xustificados, que re-
solvera o tribunal.

7.6. En calquera momento do proceso selectivo, se o tribunal tivese cofiecemento ou
dubidas fundadas de que algunha persoa aspirante non cumpre algun dos requisitos exixi-
dos nesta convocatoria, comunicarallo a Agasp para que esta lle requira os documentos
acreditativos do seu cumprimento.

7.7. O anuncio de realizacion dos exercicios publicarase no taboleiro de anuncios e na
paxina web da Agasp con dous dias, polo menos, de anticipacion & data sinalada para o
seu inicio; entre a finalizacion dun exercicio e o0 comezo do seguinte debera transcorrer un
periodo minimo de 2 dias.

7.8. A puntuacion das persoas aspirantes que superen todas as probas do proceso se-
lectivo vira determinada pola puntuaciéon do segundo exercicio.

Tendo en conta que nos corpos de Policia local de Galicia existe infrarrepresentacion
feminina, no suposto de empate nas puntuacions de dous ou mais aspirantes, acudirase
por orde aos seguintes criterios ata que se resolva:

a) Criterio de desempate recollido no artigo 49 do Decreto lexislativo 2/2015, do 12 de
febreiro, polo que se aproba o texto refundido das disposicions legais da Comunidade Au-
tébnoma de Galicia en materia de igualdade, segundo o cal o empate se resolvera a favor
da muller.

b) Menor tempo acadado na proba de resistencia xeral, carreira de 1.000 metros lisos,
que se aplicara en funcion dos tramos de idade e sexo previstos nos baremos correspon-
dentes.

c) En ultimo lugar, o empate dirimirase por sorteo entre as persoas implicadas.

7.9. As persoas aspirantes poderan efectuar alegacions as suas cualificacions en cada
proba ou fase do proceso selectivo, dentro dos dous dias seguintes ao da sua publicacion.

8. Curso de formacion.

As persoas aspirantes aprobadas e as incluidas na listaxe de reserva deste proceso
selectivo deberan superar un curso de formacién teérico-practico na Agasp como requisito

indispensable para ser contratadas como auxiliares de Policia local, de conformidade co
disposto no artigo 95.6 da Lei 4/2007, do 20 de abril, e o artigo 48 do Decreto 243/2008,
do 16 de outubro.

S6 estaran dispensadas de realizar este curso aquelas persoas que xa o realizasen
durante os ultimos catro anos (con data 2018 ou posterior).

No caso da non incorporaciéon ao curso ou de abandono deste sen rematalo, salvo por
causas excepcionais, considerarase que a persoa aspirante non superou o proceso selectivo.

9. Listaxe de persoas aprobadas, listaxe de reserva e listaxe de colaboracién para con-
tratar persoal auxiliar de policia local, eleccién de postos e presentacion de documentacion.

9.1. Listaxe de persoas aprobadas e listaxe de reserva.

Unha vez rematado o proceso selectivo, o tribunal elaborara por orde decrecente da
puntuacion a listaxe de persoas aprobadas. O numero destas persoas non podera superar
o de postos convocados.

Asi mesmo, o érgano de seleccion elaborara, tamén por orde decrecente de puntuacion,
unha listaxe de reserva cun numero de persoas aspirantes que sera como maximo igual
ao de persoas aprobadas. Na listaxe de reserva figuraran aquelas persoas aspirantes que,
ainda que superaron as probas dos proceso selectivo, non resultaron aprobadas por obte-
ren unha puntuacién inferior a da ultima persoa que obtivo posto.

Ambas as duas listaxes seran publicadas na paxina web da Agasp.
9.2. Listaxe de colaboracién para a contratacion de persoal auxiliar de Policia local.

A listaxe de reserva prevista na base anterior servird tamén como listaxe selectiva para
os efectos do previsto no artigo 19 do Decreto 115/2017, do 17 de novembro, coa excep-
cion de que o 6rgano de seleccidn podera determinar que, para estes Unicos efectos, a pro-
ba consistente nun cuestionario tipo test se entendera superada cun niumero de preguntas
correctas inferior ao establecido para acadar a puntuacién minima prevista polo tribunal.

Neste listaxe integraranse, unha vez rematado o proceso de provision de postos do
proceso convocado e por orde de puntuacién, as persoas que formen parte da listaxe de
reserva que non obtefian posto, asi como as persoas aprobadas con dereito a el que non
o elixisen ou aceptasen.

Para a inclusién na listaxe selectiva non sera precisa solicitude previa das persoas as-

pirantes e publicarase na paxina web da Agasp.
9.3. Eleccion de posto.

9.3.1. A Direccion da Agasp convocara as persoas aprobadas a unha reunién presencial
para elixir posto, dentro dos comprendidas nesta convocatoria, por rigorosa orde da pun-

tuacion obtida no proceso selectivo.

Sera de aplicacion a eleccion de posto o establecido no artigo 19 bis.2 do Decre-
to 115/2017, do 17 de novembro, polo que a eleccién de posto estara limitada ao non
cumprimento do periodo maximo de contratacion como persoal auxiliar de policia local,
tanto no conxunto dos concellos como nos concellos cuxos postos estan incluidos nesta

convocatoria considerados individualmente.

9.3.2. As persoas aprobadas que, estando obrigadas, non comparezan persoalmen-
te ou por medio de representante a reunién presencial para elixir posto ou renuncien
expresamente, antes ou despois da eleccion, decaeran en calquera dereito en relacion
CO proceso.

Nos supostos de incomparecencia a reunion por causa de forza maior, debidamente
acreditada e comunicada pola persoa aspirante con anterioridade a reunion, a eleccion
efectuarase telefonicamente no mesmo acto e no posto que corresponda segundo a pun-
tuacion obtida no proceso selectivo, para cuxo efecto a persoa aspirante debera designar
0 numero de teléfono onde sera localizada. En caso de incumprimento, decaera no seu

dereito.

As persoas aprobadas que comparezan na reunion, pero non acepten ou non elixan
ningun dos postos obxecto da convocatoria que lles corresponda elixir, decaeran no seu
dereito e pasaran a formar parte da listaxe de colaboracién para a contratacion de persoal
auxiliar de policia local no lugar que proceda pola sua puntuacion.

9.3.3. Unha vez asignados os postos de acordo co previsto nesta base, a Direccion da
Agasp publicara na sua paxina web a relacidon destas co nome das persoas as cales foron
adxudicadas e comunicaralles os datos destas aos concellos que correspondan, xunto coa
data prevista para o comezo do preceptivo curso de formacion.

9.4. Presentacion de documentacion.

A partir do dia seguinte ao da publicacion da adxudicacién dos postos, as persoas as
cales se lles adxudicasen disporan dun prazo de 2 dias para a presentacion ante o concello
correspondente, o cal lles indicara os prazos para a sua contratacion.

As persoas aspirantes que, dentro do prazo fixado, agas os casos de forza maior, non se
presentasen ante o concello, ou do exame da sua documentacion se deducise que carecen
dalgun dos requisitos, non poderan ser contratadas como auxiliares de policia local e que-
daran sen efecto as suas actuacions, sen prexuizo da responsabilidade en que incorresen
por falsidade na solicitude inicial.

En caso de renuncia, falecemento, falta de xustificacion dos requisitos para a contrata-
cion, incapacidade absoluta sobrevida ou concorrencia de calquera outra causa que impida
a contratacion dunha persoa aspirante como auxiliar de policia local, o concello comuni-
caralle esta circunstancia a Direccién da Agasp, que substituira a persoa afectada pola
primeira que figure na listaxe de reserva, sempre con anterioridade ao desenvolvemento
do correspondente curso de formacion.

10. Procedemento penais ou administrativos pendentes.

Cando as persoas que participan no proceso selectivo tefian aberto, ou se lles abra
con posterioridade un procedemento penal ou administrativo que puidese rematar cunha
condena por delito doloso, coa separacion do servizo das administracions publicas ou a in-
habilitacion para o exercicio das funciéns publicas, a admision ao procedemento selectivo,
a sla permanencia no mesmo, asi como a sua inclusion na lista de persoas aprobadas,
na lista de reserva e na lista para a colaboracion para a contratacion de persoal auxiliar de
policia local quedara condicionada ao feito que nos citados procedementos non se produza
a condena ou separacion referida.

O persoal participante, no suposto de atoparse nas situacions descritas no paragrafo
anterior, debe comunicar tal situacién, e a Direccién Xeral da Academia Galega de Seguri-
dade Publica podera solicitar en calquera momento do proceso selectivo unha declaracion
xurada de non atoparse nas ditas situacions.

A falsidade ou omision de datos nesta declaracion xurada dara lugar as responsabilida-
des que se establezan no regulamento de réxime interior da Agasp en relacion ao incum-
primento das ordes ou disposicidons ditados pola Direccion Xeral da Academia.

11. Informacioén as persoas interesadas.

Sobre esta convocatoria, poderase obter informacién adicional na Agasp a través dos
seguintes medios:

a) https://sede.xunta.gal/portada.

b) Paxina web da Agasp (http://agasp.xunta.gal).

¢) No enderezo electrénico seleccion.agasp@xunta.gal.
d) No teléfono da Agasp 886 20 61 35/886 20 61 28.

e) No Servizo de Coordinacion, Planificacion e Seleccion da Agasp (avenida da Cultura,
s/n, 36680 A Estrada, Pontevedra).

Disposicion derradeira

Esta convocatoria e as suas bases vinculan a Administracion, o tribunal encargado de
xulgar o proceso selectivo e as persoas que nel participen.

Asi mesmo, cantos actos administrativos sexan producidos polo tribunal, pola autori-
dade convocante ou polo érgano encargado da xestion poderan ser impugnados polas
persoas interesadas, de acordo co establecido na Lei 39/2015, do 1 de outubro, do proce-
demento administrativo comun das administraciéns publicas.

Esta orde entrara en vigor o dia seguinte ao da sua publicacion no Diario Oficial de
Galicia.

Esta orde pon fin a via administrativa e contra ela as persoas interesadas poderan pre-
sentar recurso potestativo de reposicion perante a persoa titular da conselleria competente
en materia de seguridade no prazo dun mes contado desde o dia seguinte ao da sua publi-
cacién no DOG, consonte a Lei 39/2015, do 1 de outubro, ou impugnala directamente ante
a Sala do Contencioso-Administrativo do Tribunal Superior de Xustiza de Galicia, no prazo
de dous meses, contados desde a mesma data, consonte a Lei 29/1998, do 13 de xullo,
reguladora da xurisdicién contencioso-administrativa.

Santiago de Compostela, 29 de marzo de 2021

Alfonso Rueda Valenzuela
Vicepresidente primeiro e conselleiro de Presidencia, Xustiza e Turismo

M XUNTA DE GALICIA ANEXO |

ji: VICEPRESIDENCIA PRIMEIRA E
CONSELLERIA DE PRESIDENCIA,
XUSTIZA E TURISMO

PROCEDEMENTO CODIGO DO PROCEDEMENTO DOCUMENTO

INSCRICION NO PROCESO SELECTIVO UNITARIO DE AUXILIAR DA POLICIA LOCAL PR461A SOLICITUDE

DATOS DA PERSOA SOLICITANTE

NOME PRIMEIRO APELIDO SEGUNDO APELIDO NIF

‘TIPO NOME DA ViA ‘ ‘ ‘ ‘ NUM. BLOQ.‘ ‘ ANDAR  PORTA ‘
LARROQUIA ‘ ‘ LUGAR ‘ ‘ ‘ ‘ ‘ ‘ ‘ ‘ ‘
‘CODIGO POSTAL PROVINCIA CONCELLO ‘ ‘ LOCALIDADE ‘
‘TELEFONO 1 ‘ ‘ TELEFONO 2 CORREC‘) ‘ELECTRC')NICO ‘ ‘ DATA DE NACEMENTO ‘

E, NA SUA REPRESENTACION (deberé acreditarse a representacion fidedigna por calquera medio valido en dereito)
NOME/RAZON SOCIAL PRIMEIRO APELIDO SEGUNDO APELIDO NIF

DATOS PARA OS EFECTOS DE NOTIFICACION

Enviaranse avisos da posta a disposicion da notificacion no correo electronico e/ou teléfono mobil facilitados a seguir e que poderan cambiar en
calquera momento a través de Notifica.gal:

TELEFONO MOBIL CORREO ELECTRONICO

ELECCION DO MEDIO DE NOTIFICACION PREFERENTE
As persoas obrigadas a relacionarse a través de medios electronicos coa Administracion deberan optar, en todo caso, pola notificacion por
medios electronicos, sen que sexa valida para elas nin produza efectos unha opcion diferente.
Electrénica, a través do Sistema de notificacion electronica de Galicia-Notifica.gal https://notifica.xunta.gal.
O So se podera acceder a notificacion co certificado electronico ou Chave365.

(O Postal (cubrir o enderezo postal so se é distinto do indicado anteriormente).

TIPO NOME DA ViA NUM. BLOQ. ANDAR  PORTA

| | [ N I
‘PARROQUIA ‘ ‘LUGAR ‘
CODIGO POSTAL PROVINCIA CONCELLO LOCALIDADE

A PERSOA SOLICITANTE OU REPRESENTANTE DECLARA:

[]Que cumpre os requisitos sinalados na base 2 da Orde do 29 de marzo de 2021 pola que se aproban as bases xerais reguladoras e se convoca o
proceso selectivo unitario para a provision mediante contrato laboral temporal de postos de auxiliares da policia local, e que os datos
consignados nesta solicitude son certos.

DOCUMENTACION QUE SE PRESENTA
[ | Xustificante do pagamento da taxa administrativa devindicada pola tramitacion da solicitude (codigo 30.03.04).

|| Titulo de familia numerosa, no suposto de non ser expedido pola Xunta de Galicia.

|| Certificado de estudos de lingua galega (Celga 3 ou equivalente) expedido polo centro de estudos onde a persoa solicitante cursou os
estudos de graduado en ESO e non fose expedido pola Secretaria Xeral de Politica Linguistica.

(@) SEDE ELECTRONICA Este formulario so podera presentarse nas
https://sede.xunta.gal formas previstas na sta norma reguladora

24 XUNTA DE GALICIA ANEXO |
*i‘ VICEPRESIDENCIA PRIMEIRA E (continuacion)
CONSELLERIA DE PRESIDENCIA,

XUSTIZA E TURISMO

COMPROBACION DE DATOS

Os documentos relacionados seran obxecto de consulta as administracions publicas. No caso de que as persoas
interesadas se opofian a esta consulta, deberan indicalo no recadro correspondente e achegar unha copia dos
documentos.

OPONOME A
CONSULTA

DNI/NIE da persoa solicitante

DNI/NIE da persoa representante

Consulta de titulos oficiais non universitarios

Certificado de estudos de lingua galega (Celga 3 ou equivalente) so no suposto de ter sido expedido pola Secretaria Xeral
de Politica Lingiiistica

a| o |g;io

Certificado de inexistencia de antecedentes penais

MARQUE O RECADRO CORRESPONDENTE PARA SINALAR AS CIRCUNSTANCIAS QUE LLE SEXAN DE APLICACION
[ |Situacion de desemprego

ao

[ | Titulo de familia numerosa, expedido pola Xunta de Galicia

INFORMACION BASICA SOBRE A PROTECCION DE DATOS PERSOAIS

Responsable do tratamento Xunta de Galicia. Academia Galega de Seguridade Publica.

A tramitacion administrativa que derive da xestion deste formulario e a actualizacion da informacion e contidos

Finalidades do tratamento da Carpeta cidada.

O cumprimento dunha tarefa en interese publico ou o exercicio de poderes publicos segundo a normativa

Lexitimacion para o recollida no formulario, na paxina https:www.xunta.gal/informacion-xeral-proteccion-datos e na ficha do
tratamento procedemento na Guia de procedementos e servizos. Consentimento das persoas interesadas, cando
corresponda.

As administracions publicas, no exercicio das siias competencias, cando sexa necesario para a tramitacion e
Destinatarias dos datos resolucion dos seus procedementos ou para que as persoas interesadas poidan acceder de forma integral a
informacion relativa a unha materia.

As persoas interesadas poderan solicitar o acceso, rectificacion, oposicion, limitacion, portabilidade e supresion
dos seus datos ou retirar, de ser o caso, o consentimento outorgado a través da sede electrénica da Xunta de
Galicia ou nos lugares e rexistros establecidos na normativa reguladora do procedemento administrativo comun,
segundo se recolle en https://www.xunta.gal/exercicio-de-dereitos.

Exercicio de dereitos

Contacto coa persoa delegada
de proteccion de datos e mais |https://www.xunta.gal/informacion-xeral-proteccion-datos.
informacion

LEXISLACION APLICABLE

Lei 4/2007, do 20 de abril, de coordinacion de policias locais.

Decreto 243/2008, do 16 de outubro, polo que se desenvolve a Lei 4/2007, do 20 de abril, de coordinacion de policias locais.

Decreto 115/2017, do 17 de novembro, polo que se regula a cooperacion da Administracion xeral da Comunidade Auténoma de Galicia cos
concellos na seleccion dos membros dos corpos de policia local, vixilantes municipais e auxiliares de policia local.

Orde do 28 de xaneiro de 2009 pola que se determinan as probas de seleccion, temarios e baremos de méritos para o ingreso, promocion
interna e mobilidade nos corpos de policias locais.

Orde do 29 de marzo de 2021 pola que se aproban as bases xerais reguladoras e se convoca proceso selectivo unitario para a provision,
mediante contrato laboral temporal, de postos de auxiliares de policia local (codigo de procedemento PR461A).

SINATURA DA PERSOA SOLICITANTE OU REPRESENTANTE

Lugar e data

—
Sy

_gslas & Xacobeo 2021

Academia Galega de Seguridade Publica (@) SEDE ELECTRONICA Este formulario s6 podera presentarse nas
https://sede.xunta.gal formas previstas na sta norma reguladora

